
 

 

 

 

 
REPUBLIKA E SHQIPËRISË 

KËSHILLI BASHKIAK TIRANË 
 
 
 

V E N D I M 
 

Nr.4, datë 24/02/2006 
 
  

PËR DISA SHTESA DHE NDRYSHIME NË VENDIMIN E KËSHILLIT 
BASHKIAK TË TIRANËS NR.7, DT.07/03/2003 “PËR SISTEMIN E 
TAKSAVE DHE TARIFAVE VENDORE NË QYTETIN E TIRANËS” 

NDRYSHUAR ME  
VKB NR.1, DT.17/02/2005 DHE NR.57, DT.23/09/2005 

 
Në mbështetje të ligjit Nr. 8652, datë 31.07.2000 “Për organizimin dhe funksionimin e 
qeverisjes vendore”, ndryshuar me ligjin Nr.9208, datë 18.03.2002, neni 16, pika 2, 3 
dhe 4, ligjit Nr. 8982, datë 12.12.2002 “Për sistemin e taksave vendore” ndryshuar me 
ligjin Nr.9325, datë 06.12.2004, pas shqyrtimit të relacionit të përgatitur nga Drejtoria e 
Përgjithshme Ekonomike dhe Drejtoria e Përgjithshme e Taksave dhe Tarifave 
Vendore, me propozim të Kryetarit të Bashkisë Tiranë, Këshilli Bashkiak, 

 
V E N D O S I: 

 
1. Në Vendimin Nr.7, datë 07.03.2003 “Për sistemin e Taksave dhe Tarifave Vendore 

në Qytetin e Tiranës ndryshuar me Vendimin Nr. 1 datë 17.02.2005 dhe Nr. 57 
datë 23.09.2005, bëhen këto shtesa dhe ndryshime 

 
I. NË KAPITULLIN 1.1 TAKSAT VENDORE ,TË VKB NR. 7, GERMA “a.1”, 

“TAKSA MBI NDËRTESËN”,  
 
Paragrafi i tretë “Detyrimi vjetor i taksapaguesit ndahet.......” ndryshon dhe 
riformulohet si më poshtë: 
 
Detyrimi vjetor i taksapaguesit ndahet në 2 këste të barabarta. Kësti i parë për 
kategorinë “Ndërtesa banimi” paguhet brenda datës 30 Qershor të vitit ndërsa për 
kategorinë “Ndërtesa të Tjera” brenda datës 31 Mars të vitit.  Kësti i dytë për 
kategorinë “Ndërtesa banimi” paguhet brenda datës 30 Shtator të vitit ndërsa kësti i 
dytë për kategorinë “Ndërtesa të tjera” brënda datës 30 Qershor të vitit. 
 
 



II. NË KAPITULLIN 1.1 “TAKSAT VENDORE”, TË VKB NR. 7, GERMA “C”, 
“TAKSA E NDIKIMIT NË INFRASTRUKTURË NGA NDËRTIMET E REJA”, 
shtohen nënkategoritë:  

 

Kategoritë dhe nënkategoritë Masa e 
detyrimit 

Zona A 
- Rehabilitim rrugësh, ujesjelles, kanalizime, ndricim publik, telefoni etj. 

 
2 % 

Zona B 
- Rehabilitim rrugësh, ujesjelles, kanalizime, ndricim publik, telefoni etj. 

 

2 % 

Zona C 
- Rehabilitim rrugësh, ujesjelles, kanalizime, ndricim publik, telefoni etj. 

 

2 % 

 
 

III. NË KAPITULLIN 1.1 “TAKSAT VENDORE”, TË VKB NR.7 GËRMA “ë” “TAKSA 
E TABELËS” riformulohet dhe ndryshohet si më poshtë: 

 
Taksa e tabelës aplikohet për të gjitha tabelat e vendosura në pamjen ballore të 
njësisë ku subjekti zhvillon aktivitetin. 
 
Vendosja e tabelës me emrin dhe tregues të aktivitetit është e detyrueshme për të 
gjithë subjektet me përjashtim të ambulantëve dhe subjekteve që ushtrojnë 
aktivitet në fushën e transportit.   
 
Kategoritë dhe niveli i taksës jepet si në tabelën e mëposhtëme . 
 

KATEGORITE NIVELI I TAKSES LEKË/VIT 

Tabelë e shprehur në shqip 1500 

Tabelë e shprehur në gjuhë të huaj 3000 

 
Detyrimi për Taksën e Tabelës është vjetor. Kur detyrimi lind 6/mujorin e dytë të 
vitit subjektet do të paguajnë 50 % të tij. 
 
Struktura e ngarkuar për mbledhjen e kësaj takse është Drejtoria e Përgjithshme e 
Taksave dhe Tarifave Vendore. 

 
IV. Vendimi i Këshillit Bashkiak Nr. 41 datë 27.04.2001“Mbi vendosjen e taksës 

së përkohëshme të Parkut Kombëtar“ shfuqizohet. 
 

2. Për zbatimin e këtij vendimi ngarkohet Drejtoria e Përgjithshme Ekonomike dhe 
Drejtoria e Përgjithshme e Taksave dhe Tarifave Vendore. 

 
3. Ky Vendim hyn në fuqi 10 ditë pas shpalljes. 

 
 

K R Y E T A R I 
 

LUAN SHAHOLLARI 

  


